
KOVUL, KOVAR (CAPPARIS SPINOSA L.) NING 

BIOLOGIYASI VA DORIVORLIK XUSUSIYATLARI

Annotatsiya. Jahonda farmatsevtika korxonalarida ishlab chiqarilayotgan dori vositalarining taxminan 50% dorivor o‘simliklar 

xomashyosidan tayyorlanmoqda. Ko‘pchilik mamlakatlarda, shu jumladan, O‘zbekiston Respublikasida farmatsevtika sanoatini 
jadallik bilan rivojlanishi bunday korxonalarning dorivor o‘simliklar xomashyosiga bo‘lgan talabni keskin ortishiga sabab 

bo‘lmoqda. Shunday ekan tabiiy holda o‘suvchi dorivor o‘simliklar zaxiralarining chegaralanganligi tufayli farmatsevtika sanoati 

korxonalarning dorivor o‘simliklar xomashyosiga bo‘lgan talabini, dorivor o‘simliklar yetishtirish orqali qondirish bugungi 

kunning asosiy vazifalaridan biridir.

Kalit so‘zlar: o‘simlik, xomashyo, fitomassasi, ildizi, po‘stlog‘i, bargi, guli, fitomassa, maxsuldorlik, generativ novdalar, vegetativ 
novda, dag‘al poya, tuproq-iqlim sharoitlari.

Аннотация. Около 50% лекарств, производимых на фармацевтических предприятиях страны, производятся из сырья 
лекарственных растений. Бурное развитие фармацевтической промышленности во многих странах, в том числе и в Ре-

спублике Узбекистан, обусловливает резкий рост спроса на лекарственное растительное сырье со стороны таких пред-

приятий. Поэтому в связи с ограниченностью ресурсов естественно произрастающих лекарственных растений одной из 
основных задач сегодняшнего дня является удовлетворение потребности предприятий фармацевтической промышлен-

ности в лекарственном растительном сырье путем выращивания лекарственных растений.
Ключевые слова: растение, сок, фитомасса, корень, кора, лист, цветок, фитомасса, продуктивность, генеративные 

ветви, вегетативный стебель, сероховатый стебель, почвенно-климатические условия.
Abstract. About 50% of medicines produced at pharmaceutical enterprises in the country are made from raw materials of 

medicinal plants. The rapid development of the pharmaceutical industry in many countries, including the Republic of Uzbekistan, 
causes a sharp increase in demand for medicinal plant raw materials from such enterprises. Therefore, due to the limited resources 

of naturally growing medicinal plants, one of the main tasks of today is to meet the needs of pharmaceutical enterprises for medicinal 

plant raw materials by growing medicinal plants.

Key words: plant, juice, phytomass, root, bark, leaf, flower, phytomass, productivity, generative branches, vegetative stem, 
grayish stem, soil and climatic conditions.

Kirish. Ma’lumki shifobaxsh o‘simliklarning hosiyatini qadim 

zamonlarda bilishgan. Asrimizdan 5 ming yil oldin yozilgan Siyen 
Jun giyohnomasida qadimiy Hitoyliklarga ma’lum bo‘lgan 230 
turdagi shifobaxsh va zaharli o‘simliklar to‘g‘risida ma’lumot 

berilgan.

 Dastlabki shifobaxsh o‘simliklar haqidagi asarlar qadimiy 

yunoniston tabibi Gipokrat (460-377yil) qalamiga mansubdir. U 

o‘sha zamon tibbiyotida ma’lum bo‘lgan 200 dan ortiq dorivor 

o‘simlik haqida ma’lumot yozib qoldirgan.

Sharqning allomalari Abu Abdullox muhammad Ibn muso 

Al-Horazmiy, Abu Bakr muhammad ibn Ahmad Zakariya, 

Arabmuhammadxon o‘g‘li Abulg‘ozixon, Abu Mansur Buxoriylar 

ham tibbiyot fani rivojiga katta hissa qo‘shganlar.

Buyuk olim Abu Ali Ibn Sino o‘zining “Kitob al Qonun fit-tib” 
“Tib qonunlari” asarida 400 dan ortiq o‘simliklarning shifobaxsh 
xususiyatlari va ularning ishlatish usullari haqida yozib qoldirgan.

O‘zbekiston Respublikasini yanada rivojlantirish bo‘yicha 

Harakatlar strategiyasida «Farmasevtika sanoatini rivojlantirish, 
aholi va tibbiyot muassasalarini arzon, sifatli dori vositalari 

bilan ta’minlash», 2020-yil-10-apreldagi “Yovvoyi holda 
o‘suvchi dorivor o‘simliklarni muhofaza qilish, madaniy holda 

yetishtirish, qayta ishlash va mavjud resurslardan oqilona 

foydalanish chora tadbirlari to‘g‘risidagi PQ-4670-son, 2020-

yil 26-noyabrdagi “Dorivor o‘simliklarni yetishtirish va qayta 
ishlash, ularning urug‘chiligini yo‘lga qo‘yishni rivojlantirish 

bo‘yicha ilmiy tadqiqotlar ko‘lamini kengaytirishga oid chora-

tadbirlar to‘g‘risida”gi PQ-4901-son va 2022-yil 20-maydagi 
“Dorivor o‘simliklarni madaniy holda yetishtirish va qayta ishlash 
hamda davolashda ulardan keng foydalanishni tashkil etish” 
chora-tadbirlari to‘g‘risidagi PQ-251-sonli qarorlari hamda 
mazkur faoliyatga tegishli boshqa me’yoriy-huquqiy xujjatlarda 

belgilangan vazifalarni amalga oshirishda ushbu o‘simliklar 

tadqiqotlarning ilmiy ahamiyati va ularning dolzarbligini 

belgilaydi.

Materiallar va uslublar. Tadqiqotlar Samarqand davlat 

veterinariya meditsinasi, chorvachilik va biotexnologiyalar 

universitetining “Mega loyiha” doirasida bajarilayotgan ilmiy-
tadqiqotlar dala tajriba maydonchasida oʻtkazildi. Tajribalar 
Nurmatov Sh, va boshqalar., “Dala tajribalarini oʻtkazish uslublari” 
uslubiy qoʻllanma. OʻzPITI.- Toshkent, 2007.-146 foydalanildi.

Natijalar va ularning tahlili. Kovul, kovar (Capparis spinosa 

L.) -kovuldoshlar oilasiga mansub yarim buta. Poya va shoxchalari 

yotiq, bargi tuxumsimon, guli yirik, oq yoki och pushti. Mevasi 

qizil etli, koʻp urugʻli.
Qrim, Kavkaz, Oʻrta Osiyo, Shimoliy Afrika va Oʻrta dengizning 

toshloq yerlarida koʻp tarqalgan. Janubiy Yevropada ekiladi. K. 
ning gʻunchasi, mevasi sirkalab yoki tuzlab ovqatga solinadi. Me-

vasida 18% oqsil moddalar, 36% cha moy bor. Choʻl va adirlarda, 
yoʻl boʻylarida, devorlar ustida, ekinlar orasida oʻsadigan kovul 
koʻp urugʻli rezavor boʻlib, mevalari etdor, uzunligi 2 smga bora-

di. Iyul-avgust oylarida urugʻlari pishadi. Bu dorivor oʻsimlikning 
mevalari tarkibida saponinlar, alkaloidlar, 32,9 foiz uglevodlar, 

150 mg askorbin kislota, 3,75 foiz moy, ildiz poʻstlogʻida staxidrin 
alkaloidi mavjud. Kovul yoki kavar oʻsimligi tabiiy holda Oʻrtayer 
dengizi, Yevropa janubida, Kavkazda, Oʻrta Osiyoda, shu jum-

ladan, Oʻzbekistonda, Pokiston va Hindistonda tarqalgan. Bu oʻ-
simlik Fransiya, Ispaniya, Italiya, Gretsiya va Shimoliy Amerikada 
madaniylashtirilgan boʻlib, landshaftlarning bezagi hisoblanadi. 
Oʻsimlikning nomi Erondagi Dashti-Kavir choʻli bilan bogʻliq hol-
da atalgan. Chunki kovul bu hududlarda eng koʻp uchraydigan 
oʻsimlik sifatida ajralib turadi.

Kovul dorivor oʻsimlik boʻlishi bilan bir qatorda oziq-ovqatda 
ham ishlatiladi. Kovulning gʻunchali novdalari, gʻunchalari, rivo-

jlanayotgan mevalari sirka kislotasida marinovat qilinadi hamda 

oziq-ovqatda «kaperslar» nomi bilan mashhur dori-darmon 

koʻrinishida foydalaniladi. Hindular kovulni kobra, kabra yoki 
kabarra nomlari bilan atashadi hamda oʻsimlik organlari qoʻshib 
tayyorlangan oziq-ovqatlarni yoqtirib iste’mol qilishadi.

May-avgust oylarida ochilmagan gʻunchalari, barglari terib 
olinadi. Shu bilan birga yosh, yogʻochlasha boshlagan novdalari 
va ildizining poʻstlogʻi shilib olinadi, maydalanadi hamda quyosh-

da yoki 50-60ºC haroratda quritiladi. Poʻstlogʻidan tayyorlangan 
damlama ishtaha ochuvchi ta’sirga ega. 

Tabobatda pishgan mevasi, barglari, novda va ildiz poʻstlogʻi 
ishlatiladi. 1955 yilda tibbiyotda birinchi marta Himolay Drak 
Kompaniyasi tomonidan jigar kasalliklarni davolash uchun Liv-52 
preparati ishlab chiqilib sinovdan o‘tkazilgan va hozirda u tibiy-

otda samarali foydalaniladi. Preparatni asosiy qismini ya’ni 65% 
miqdorini kovar o‘simlik mahsulotlari tashkil etadi. 

Xalq tabobatida yiringli yaralarni davolash uchun ishlatiladi. 

Yangi shilingan poʻstlogʻi ogʻrigan tishga bosilganda ijobiy natija 
beradi. Ba’zan ochiq yiringli yaralarga qoʻyilganda antiseptik 
ta’sir qiladi. Bundan tashqari oʻsimlikdan stenokardiyada, tir-
eotoksikoz, gemorroyda, qandli diabet kasalligini davolashda 

ham foydalaniladi.

Ildiz poʻstlogʻidan nastoyka tayyorlash uchun 20 g shilib olingan 
poʻstlogʻi ustiga 0,5 l qaynagan suv quyiladi, 1-2 soat davomida 
tindiriladi. Kuniga uch mahal ovqatdan oldin 1/2 stakandan 

ichiladi. 

Xulosa. Kovul, kovar (Capparis spinosa L.) o‘simligi bugungi 

kunda xaridorgir o‘simlik xisoblanib bu istiqbolli dorivor o‘simlikni 

Respublikamiz adir va dasht zonalariga plantatsiyalarini tashkil 

etib farmatsevtika sanoatini yana bir tabiiy dori vositasi bilan 

boyitsak maqsadga muvofiq bo‘ladi deb o‘ylaymiz.

